
Robert Qrinin “Hakimiyyətin 48 Qanunu” kitabı güc, nü
fuz və hakimiyyət oyunlarının mahiyyətini dərindən təhlil edir. 
Tarix boyu güc qazanmış şəxslərin davranış və strategiyalarından 
ilham alaraq yazılmış əsər, hər bir fəsildə hakimiyyətin müxtəlif 
aspektlərini təqdim edir. Qrin, 48 qanun vasitəsilə oxuculara 
güc qazanma, nüfuz əldə etmə və rəqiblərə qalib gəlmə yollarını 
göstərir.

Kitabda təqdim olunan qaydalar arasında “Heç vaxt müəlli
minizin kölgəsində qalmayın,” “İnsanları özünüzdən asılı vəziy
yətə salın,” və “Düşmənlərinizi tamamilə məhv edin” kimi prin
sip və strategiyalar yer alır. Hər qanun tarixi nümunələrlə izah 
edilir və bu, oxuculara real həyatda bu qanunların necə tətbiq 
oluna biləcəyini göstərir.

“Hakimiyyətin 48 Qanunu” iş dünyasından şəxsi həyatadək 
müxtəlif sahələrdə təsirli olmaq istəyənlər üçün nəzərdə tutul
muş praktiki bir bələdçidir. Bununla yanaşı, kitab həm də mani
pulyasiya və etik dəyərlər barədə suallar doğurur, çünki təqdim 
etdiyi strategiyalar etik çərçivəni aşan manipulyativ və qərəzli 
yanaşmaları əhatə edə bilər.

Hər şeydən əvvəl, bu kitab üçün materialın se-
çil mə sində mənə kömək edən və möhtəşəm 

intuisiyası “Hakimiyyətin 48 qanunu”nun forması və 
məzmunu baxımından müəyyən rol oynamış Anna 
Billerə təşəkkür etmək istəyirəm. Onsuz heç nə alın-
mazdı.

Mən həmçinin də əziz dostum Mixael Şvartsa 
mün nətdarlığımı bildirməliyəm, axı İtaliyadakı Fab-
rica rəssamlıq məktəbi ilə tanışlığıma görə məhz ona 
borc luyam. O, elə orada da məni, “Hakimiyyətin 48 
qanunu” üzərində işdə “həmiştirakçı” olmuş, Yoost 
Elfferslə tanış etmişdi. Məhz orada, Fabrica məktəbinin 
müəmmalarla zəngin dünyasında, mənə və Yoosta 
Makiavellinin dəyişməz aktuallığı açıldı və orada, Ve-
nesiyada, bizim mübahisələrimizdən bu kitab ərsəyə 
gəldi. 

Bu kitabda əhəmiyyətli rol oynayan çox sayda fran-
sız personajlara xüsusi diqqət ayıraraq, məni Makia-
velli ruhunda bir çox tarixi lətifələrlə təmin etmiş Anri 
Le Qubenə təşəkkür etmək istəyirəm.

Yapon tarixi üzrə kitabxanalarını mənim ixtiyarıma 
vermiş və kitabın yapon çay dəstgahına həsr edilmiş 
fəsillərinin yazılmasına kömək etmiş Les və Sumiko 
Billerləri, həmçinin də əziz dostum, Çin tarixi üzrə 
məsləhətçim olmuş Elizabeti xatırlamaya bilmərəm.

Belə bir kitab üçün, əlbəttə, tarixi materiallar çox 
vacibdir. Buna görə də mən Los-Ancelesin Kaliforniya 
Universitetinə xüsusilə minnətdaram ki, burada çox 
zəngin sərvətləri ilə tanış ola-ola keçirdiyim xoş gün-
lər az olmayıb.

Valideynlərim Loretta və Stenli Qrinə səbirləri və 
gös tərdikləri dəstəyə görə sonsuz minnətdaram.

Və əlbəttə, öz pişiyim Borisi xatırlamaya bilmərəm, 
əl yazmanın üzərində aparılan sonu olmayan günlər 
qatarı ərəzində məni tək qoymayıb.

Nəhayət, hakimiyyət oyununu məharətlə istifadə 
edərək, həyatımda mənimlə uzun illər ərzində mani-
pul yasiya edən və mənə ağrı verən bütün hamıya – 
mən sizə kin saxlamıram və məni “Hakimiyyətin 48 
qanunu”na ilhamlandırdığınıza görə sizə min nət-
daram.

Robert Qrin 

ÖN SÖZ 

İnsanlar və hadisələr üzərində hakimiyyətin yox-
luğu duyğusu adətən bizim üçün dözülməzdir – güc-
süz lük özünü bədbəxt hiss etməyə məcbur edir. Az 
hakimiyyətə malik olmağa heç kim can atmır; hər 
kəs onu daha çox almaq istəyir. Lakin bugünkü dün-
yada hakimiyyətə həddən artıq həris olduğun təsiri 
bağışlamaq, ona doğru can atdığını gizlətməmək heç 
də təhlükəsiz deyil. Biz gərək başıaşağı, vicdanlı və 
təvazökar adam təsiri bağışlayaq. Odur ki, incə sənət 
tətbiq etmək – xoşniyyətli, ancaq hiyləgər olmaq, de-
mokratik – ancaq qeyri-səmimi olmaq lazım gəlir. 

Bu cür daimi ikiləşmə daha çox, qədimdə şah əsil-
nəcabətlilərin saraylarında baş verən oyunları xatırla-
dır. Tarixin gedişində saray əhli həmişə hakim simala-
rın – kralların, kraliçaların, imperatorların və yaxud, 
başqa sözlə, liderin ətrafında formalaşmışdır. Saray 
əhlini təşkil edən saray əyanları çox və lap çox həssas 
vəziyyətdə olurdular tez-tez: bir tərəfdən, hökmdara 
xidmət etmək zəruri idi, ancaq digər tərəfdən, əgər 
bu, açıq-aydın boşqab dibi yalamaq, həddən artıq 

açıq ləbbeykləmək təsiri bağışlayırdısa, saray əyanları 
belələrinə qarşı çıxış etmək imkanını əldən qaçırmır-
dılar. Buna görə də, monarxın lütfünü qazanmaq 
cəhdləri həddən artıq açıq-saçıq görünməsin deyə, 
hiyləgərliyə əl atmaq lazım gəlirdi. Və hətta təcrübəli, 
bu cür incəliyə qadir olan saray əyanlarına da, onları 
hər an itələyib kənarlaşdırmağa hazır olan rəqibləri 
nəzərə alaraq, müdafiə tədbirlərini unutmamaq lazım 
gəlirdi. 

Eyni zamanda da, ehtimal edilirdi ki, saray əhli 
ədəb-ərkan incəliyinin və sivilliyin zirvəsininin təcəs-
sü müdür. Hakimiyyətə kobud surətdə və açıq-saçıq 
can atmaq alqışlanmırdı, güc tətbiq edən istənilən 
kimsəyə qarşı saray əyanları altdan-altdan, gizlicə 
fəaliyyət göstərirdilər. Bu, sarayda həyatın dilemma-
sı idi: zahirən eleqantlığın və nəcibliyin nümunəsini 
təcəssüm etdirən saray əyanları, rəqibə nəzərə çarp-
madan və incə şəkildə hiylə gəlməyə və onu geridə 
qoymağa çalışırdılar. Uğurlu saray əyanı vaxt öt-
dük cə dolanbac yollar elminə yiyələnir, rəqibin kü-

rə yinə zərbəni məxmər əlcəkli əl və sifətində ən şi-
rin təbəssümlə endirməyi öyrənirdi. Əsl saray əyanı 
zor tətbiq etmək və ya birbaşa hədə gəlmək əvəzinə, 
istəyinə lətafətləndirmə strategiyası, hiyləgərliyin kö-
mə yi ilə, məlahətini və intriqaları işə salaraq, fəaliyyət 
planını həmişə çox-çox addım irəlidən fikirləşməklə 
nail olurdu. Saray həyatı sonsuz, iştirakçılarından da-
imi sayıqlıq və taktiki təfəkkür tələb edən oyun idi. 
Bu, nəzakətli müharibə idi. 

Biz bu gün çox oxşar bir paradoksla üzləşirik: hər 
şey sivil, ədəb-ərkanlı, demokratik və vicdanlı olma-


